КОМИ РЕСПУБЛИКАСА ЙÖЗЛЫСЬ ДЗОНЬВИДЗАЛУН ВИДЗАН МИНИСТЕРСТВО ЙЫЛЫСЬ ПОЛОЖЕНИЕ
Панас

Коми Республикаса йöзлысь дзоньвидзалун видзан министерство лоö Коми Республикаса олöмö пöртысь власьт органöн, коді Коми Республикаса олöмö пöртысь власьт органъяслöн компетенцияын олöмö пöртö государственнöй политика лöсьöдöм, дзоньвидзалун видзöмын нормативно-правовöй веськöдлöм да контроль нуöдöм, дзоньвидзалун видзан юкöнын государственнöй услугаяс сетöм кузя удж, тшöтш медицинскöй профилактика нуöдöмын, медицинскöй отсöг сетöмын да медицинскöй реабилитацияын, санаторно-курортнöй бурдöдöмын, фармацевтическöй уджын, лекарственнöй средствояслöн качествоын, эффективносьтын да безопасносьтын, демографическöй политикаын, судебно-медицинскöй да судебно-психиатрическöй экспертиза нуöдöмын, а сідзжö координируйтö тайö туйвизьяс кузя Коми Республикаса министерствояслысь да олöмö пöртысь власьт мукöд органлысь удж.
Министерстволöн медшöр могъяс

Министерстволöн медшöр могъяс:
олöмö пöртö законодательствоöн урчитöм компетенцияын дзоньвидзалун видзан юкöнын государственнöй политика;

олöмö пöртö законодательствоöн урчитöм компетенцияын Коми Республика социально-экономическöя сöвмöдан уджтасъяс, сы лыдын Россия Федерацияса гражданалы Коми Республика мутасын дон босьттöг медицина отсöг сетан государственнöй гарантияяс кузя уджтасъяс лöсялана во вылö, медицинскöя быть страхуйтан мутасса уджтас тшöтш пыртöмöн;
Министерстволöн медшöр удж

Министерство сылы индöм могъяс серти вöчö татшöм удж:

збыльмöдö дзоньвидзалун видзан юкöнын мортлысь да гражданинлысь право да вöля дорйöм кузя мераяс;
сöгласуйтö медицинскöя быть страхуйтöм кузя медицинскöй да мукöд услуга вылö тарифъяс;

урчитö медико-экономическöй стандартъяс медицина отсöг сетан федеральнöй стандартъяс серти;

примитö олысьяслы медицина отсöг бурмöдöм кузя мераяс;

видзöдö сетöм медицина отсöг качестволысь дзоньвидзалун видзан юкöнын урчитöм федеральнöй стандартъяслы лöсялöм бöрся (вылыс технологияа медицина отсöг качество бöрся видзöдöмысь кындзи, а сідзжö медицина отсöг бöрся видзöдöмысь кындзи, мый сетöма дзоньвидзалун видзан федеральнöй организацияясын);
сетö медицина отсöг, мый артыштöма Коми Республикаса законодательствоöн торъя категория гражданалы;

медицинскöя быть страхуйтö уджавтöм йöзöс, медицинскöя быть страхуйтöм дырйи уджавтöм йöзлы лоö страховательöн;

вöчö мукöд удж законодательство серти.

